
Nd. 48. Frumvarp til laga [46. mál]
um breyting á lögum nr. 30 1943, um breyting á lögum nr. 32 23. júni 1932, um
brúargerðir.

Flm.: Páll Þorsteinsson, Ásmundur Sigurðsson.

1. gr.
1. A undan A. I. d. 1. í 1. gr. laganna komi nýr liður:

Össurá í Lóni.
2. Á eftir A. I. d. 4. i sömu gr. komi nýr liður:

Fjarðará í Lóni.
3. Á eftir A. I. d. 5. í sömu gr. komi nýr liður:

Hólmsá á Mýrum.
4. Á eftir A. I. d. 9. í sömu gr. komi nýir liðir:

a. Jökulsá á Breiðamerkursandi.
b. Nýgræðnakvísl.
c. Breiðá.
d. Fjallsá.
e. Hrútá.

2. gr.
Lög þessi öðlast þegar gildi.

Greinargerð.
Austur-Skaftafellssýsla er sem kunnugt er eitt mesta vatnahérað landsins. Þar

eru mörg stór jökulfljót auk annarra smærri vatnsfalla, er kljúfa byggðir sýsl-
unnar og valda mjög miklum erfiðleikum í samgöngum. Þótt nokkrar smærri brýr
hafi verið byggðar í héraðinu og nú síðast ein stór brú yfir Jökulsá i Lóni, má
fullyrða, að enn þá sé þessi sýsla einna verst sett um brúabyggingar af öllum sýsl-
um landsins, miðað við þörf slíkra mannvirkja. Margar ár á þjóðvegum sýslunnar
eru ekki komnar á brúalög enn þá, þótt þörfin á að brúa þær sé þegar orðin mjög
aðkallandi. Frumvarp þetta er flutt til að fá úr þessu bætt.


